
CWRICWLWM: ADDYSG OL-ORFODOL MEWN YSGOLION A GYNHELIR

59 Gofyniad cwricwlwm cyffredinol

(1) Rhaid i bennaeth a chorff llywodraethu ysgol a gynhelir sicrhau bod y cwricwlwm 1
ddisgyblion yr ysgol yn cydymffurfio 4’r gofyniad yn is-adran (2).

(2) Y gofyniad yw bod y cwricwlwm yn gwricwlwm cytbwys ac eang—
(a) sy’n hybu datblygiad ysbrydol, moesol, diwylliannol, meddyliol a chorfforol
y disgyblion a’r gymdeithas, a
(b) sy’n paratoi’r disgyblion ar gyfer cyfleoedd, cyfrifoldebau a phrofiadau
bywyd yn ddiweddarach.

(3) Rhaid i awdurdod lleol yng Nghymru arfer ei swyddogaethau gyda golwg ar sicrhau
bod y cwricwlwm yn cydymffurfio 4’r gofyniad yn is-adran (2) ym mhob ysgol a
gynhelir y mae’n ei chynnal.

(4) Rhaid i Weinidogion Cymru arfer eu swyddogaethau gyda golwg ar sicrhau bod y
cwricwlwm yn cydymffurfio a’r gofyniad yn is-adran (2) ym mhob ysgol a gynhelir.



